
ABSTRAK

Kajian ini berkisar mengenai Penghayatan Prinsip Islam Hadhari Di Kalangan Warga 

Kampus. Kajian memfokuskan kepada prinsip utama Islam Hadhari iaitu Keimanan dan 

Ketakwaan Kepada Allah dan responden adalah di kalangan pelajar UiTM Sarawak. 

Penulis cuba mengenalpasti adakah prinsip ini dihayati dan dipraktiskan dalam 

kehidupan.

Penulis mendapati, amalan terhadap prinsip utama Islam Hadhari ini masih belum 

sempuma. Ini berdasarkan dapatan kajian yang dibuat menunjukkan kebanyakkan pelajar 

gagal melaksanakan aspek fardhu Ain dan juga fardhu Kifayah dengan sempuma. 

Dapatan juga menunjukkan berlakunya perkara-perkara yang ditegah agama dalam skala 

yang agak tinggi. Oleh yang demikian daripada dapatan kajian ini, ia menguatkan lagi 

dakwaan bahawa kebanyakkan umat Islam kini berhadapan dengan masalah kegawatan 

akidah.

BABI

PENDAHULUAN

Pendahuluan ini akan menghuraikan latar belakang masalah, objektif kajian, 

kepentingan kajian, skop/batasan kajian, definisi terma/konsep, kajian literatur dan 

susunan penulisan. la bertujuan bagi mengetahui isi utama perbincangan kajian ini 

dan dapat membantu pengkaji mencapai matlamat sebenar kajian dijalankan serta 

mempermudahkan pengkaji menjalankan kajian.

1.1 LATARBELAKANG MASALAH

Islam Hadhari ialah suatu pendekatan pembangunan manusia, masyarakat dan 

negara Malaysia yang bersifat menyeluruh, berdasarkan kepada perspektif tamadun 

Islam. Pendekatan Islam Hadhari memberi penekanan kepada aspek pembangunan 

dan pembinaan peradaban yang didasarkan pandangan semester Islam (Islamic 

worldview) dengan memberi tumpuan kepada usaha mempertingkatkan mutu 

kehidupan melalui penguasaan ilmu, pembangunan insan serta pembangunan 

fizikal.(JAKIM 2005:5)

Namun apa yang menjadi persoalan pada hari ini adalah perbuatan atau tindakan 

yang menyalahi ajaran agama semakin berleluasa di kalangan masyarakat seperti 

jenayah, perzinaan, buang bayi, sumbang mahram, perceraian, lumba haram, 

ketagihan dadah dan seks bebas banyak memberi impak terhadap imej umat dan 

agama Islam secara menyeluruh. Fenomena yang berlaku secara serius ini

